
	1.
	Ֆինանսների նախարարության
06.05.2019թ. 
թիվ 01/8-3/7338-2019 գրություն


	Ուսումնասիրելով Ձեր 29.04.2019թ. N ԱԹ/06.3/6726-19 գրությամբ ներկայացված «Հայաստանի Հանրապետության առողջապահության նախարարությանը գումար հատկացնելու և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.

1. Նախագծով նախատեսվում է 2019 թվականի սեպտեմբերին Առողջապահության համաշխարհային կազմակերպության եվրոպական տարածաշրջանային նոր տնօրենի ընտրության քվեարկությանը Հայաստանի Հանրապետության ներկայացուցչի նախընտրական ծրագրի ներկայացման և քարոզարշավի ընթացքում իրականացված ծախսերի փոխհատուցման նպատակով ՀՀ 2019 թվականի պետական բյուջեում կատարել ծախսերի վերաբաշխում 13,217.0 հազ. դրամի չափով (հաշվարկ հիմնավորումը բացակայում է):

Այս կապակցությամբ հայտնում ենք, որ ՀՀ առողջապահության նախարարության կողմից իրականացվող 1191 ծրագրի 11001 «Խորհրդատվական, մասնագիտական աջակցություն և հետազոտություններ» միջոցառման գծով նախատեսված ծախսերից 13,217.0 հազ.դրամ նվազեցնելու և նախարարության 2019 թվականի պահպանման համար նախատեսված 1126 ծրագրի 11001 «Առողջապահության ոլորտի պետական քաղաքականության մշակում» միջոցառմանը ուղղելու առաջարկությունը մեր կարծիքով ընդունելի չէ, քանի որ նախընտրական ծրագրի ներկայացման և քարոզարշավի իրականացված ծախսերը չեն կարող հանդիսանալ պետական մարմնի պահպանմանը հատկացվող նպատակային ծախսեր: Ուստի առաջարկում ենք վերոնշյալ ծախսերը կատարել նախարարության կողմից իրակնացվող 1126 ծրագրի շրջանակներում որպես նոր միջոցառում:

Բացի այդ նկատի ունենալով, որ ըստ Նախագծի N 4 և N 5 հավելվածներով ներկայացված ՀՀ 2019թ. պետական բյուջեի ելքային ծրագրերի և միջոցառումների գծով արդյունքային ցուցանիշների աղյուսակների նախարարության կողմից իրականացվող 1191 ծրագրի 11001 «Խորհրդատվական, մասնագիտական աջակցություն և հետազոտություններ» միջոցառման արդյունքային ցուցանիշների փոփոխության վերաբերյալ տեղեկատվությունը ներկայացված չէ, առաջարկում ենք պարզաբանել և հիմնավորել, արդյո՞ք նշված միջոցառման գծով նախատեսված ծախսերից 13,217.0 հազ. դրամի չափով նվազեցումը բացասաբար չի ազդի այդ միջոցառման արդյունքային ցուցանիշների վրա:

2. Ինչ վերաբերում է Նախագծի ձևակերպումներին, ապա անհրաժեշտ է.

- Նախագծի 2-րդ կետում «Հայաստանի Հանրապետության Կառավարության» բառերից առաջ ավելացնել ««Հայաստանի Հանրապետության 2019 թվականի պետական բյու​ջեի մասին» Հայաստանի Հանրապետության օրենքի N 1 հավելվածում կատարել վերաբաշխում և» բառերը և այդ կապակցությամբ խմբագրել նախագծի վերնագիրը, 
-  NN 1 և 2 հավելվածները ներկայացնել մեկ հավելվածով՝ համապատասխանաբար խմբագրելով հավելվածի վերնագիրը, ինչպես նաև ճշտել 1126 ծրագրի 11001 միջոցառմանը հատկացվող գումարի բյուջետային ծախսերի տնտեսագիտական դասակարգման հոդվածի անվանումը, 

- N 3 հավելվածի վերնագրերում «Հայաստանի» բառից առաջ ավելացնել «Հայաստանի Հանրապետության 2019 թվականի պետական բյու​ջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարվող վերաբաշխումը և» բառերը:


- N 5 հավելվածի վերնագրում «N 11 ՀԱՎԵԼՎԱԾԻ 11.9 ԱՂՅՈՒՍԱԿՈՒՄ» բառերը փոխարինել «N  11.1 ՀԱՎԵԼՎԱԾԻ 11.1.9 ԱՂՅՈՒՍԱԿՈՒՄ» բառերով:

- եթե նախագծում նշված Թաթուլ Հակոբյանը հանդիսանում է ՀՀ առողջապահության նախարարության աշխատակից, ապա վերջինիս գործուղումների հետ կապված ծախսերը անհրաժեշտ է նախատեսել բյուջետային ծախսերի տնտեսագիտական դասակարգման Արտասահմանյան գործուղումների գծով ծախսեր 4222 հոդվածով: Հակառակ դեպքում  վերոհիշյալ ծախսերի փոխհատուցումն անհրաժեշտ է նախատեսել բյուջետային ծախսերի տնտեսագիտական դասակարգման Այլ նպաստներ բյուջեից  4729 հոդվածով:
	Դիտողությունը ընդունվել է:

Կից հաշվարկով ներկայացվել է երկների ցանկը, որտեղ նախատեսվում է հանդիպումներ կազմակերպել, ինչպես նաև կեցության ծախսերը և ճանապարհածախսերը: 

Դիտողությունը ընդունվել է: 1126 ծրագրի շրջանակներում նախատեսվել է նոր միջոցառում` «11002. ԱՀԿ եվրոպական տարածաշրջանային նոր տնօրենի ընտրության քարոզարշավի ընթացքում իրականացված ծախսերի փոխհատուցում»:
«Խորհրդատվական, մասնագիտական աջակցություն և հետազոտություններ» միջոցառման գծով նախատեսված ծախսերից 13,217.0 հազ. դրամի չափով նվազեցումը չի հանգեցնի այդ միջոցառման արդյունքային ցուցանիշների փոփոխման: Չօգտագործված գումարի նվազեցումը պայմանավորված է «Ակ. Ա.Ավդալբեկյանի անվան առողջապահության ազգային ինստիտուտ» ՓԲԸ-ում մարդկային և նյութական ռեսուրսների օպտիմալացմամբ:  
Դիտողությունը ընդունվել է: Կատարվել են համապատասխան փոփոխություններ:
Դիտողությունը ընդունվել է: NN 1 և 2 հավելվածները խմբագրվել են:

Դիտողությունը ընդունվել է: Կատարվել են համապատասխան փոփոխություններ:

Դիտողությունը ընդունվել է: Կատարվել են համապատասխան փոփոխություններ:

Թաթուլ Հակոբյանը չի հանդիսանում ՀՀ առողջապահության նախարարության աշխատակից, հետևաբար ընդունելով առաջարկությունը, նախատեսվել է Այլ նպաստներ բյուջեից  4729 բյուջետային ծախսերի տնտեսագիտական դասակարգման հոդվածը:

	2. 
	Արդարադատության նախարարության

14.05.2019թ. 

Թիվ 01/14/10371-19 գրություն


	Նախագծի վերնագրում անհրաժեշտ է նախատեսել դրույթ ՀՀ առողջապահության նախարարությանը գումար հատկացնելու մասին՝ վերջինս համապատասխանեցնելով նախագծի 1-ին կետին: Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի պահանջներից:
	Ընդունվել է: Կատարվել են համապատասխան լրացումներ: 


2

